
Annotatsiya. Maqolada begona o‘tlarning biologik va zararli xususiyatlariga

asoslangan klassifikatsiyasi yoritilgan. A.V.Fisyunovning zamonaviy tasnifi ularga

qarshi samarali kurash usullarini ishlab chiqishda qulaylik yaratadi.

основе  их  биологических  и  вредоносных  свойств.  Современная

классификация А.В. Фисюнова облегчает разработку эффективных методов

Begona  o‘tlarning  klassifikatsiyasi

 Begona  o‘tlar  naqadar  ko‘p  bo‘lishi  bilan  birga  har  xil  biologik

xususiyatlarga ega bo‘lishi sababli ularga qarshi kurashish usullari  ham turlicha

bo‘ladi. Shu sababli ham, begona o‘tlar bir yillik, ikki yillik, ko‘p yillik bo‘lishi

bilan birga erta  bahorgi,  bahorgi,  kech bahorgi,  yozgi,  kuzgi,  qishgi  va boshqa

davrlarda  yashovchilarga  bo‘linadi.  Shu  bilan  birga  parazit  bo‘lmagan,  yarim

parazit, parazit va boshqalarga bo‘linadi. Shu sababli ham begona o‘tlarni maxsus

klassifikatsiyasi  bo‘yicha  o‘rganib,  ularga  qarshi  kurashish  rejasini  oldindan

tuzilishi kerak.

Ishimizning  asosiy  maqsadi  kuzgi  bug‘doy  dalasida  bahorning  birinchi

yarmida  rivojlanib,  bug‘doyga zarar  keltiruvchi  ikki  pallali  va boshoqli  begona

o‘tlarga  qarshi  kurashishdan  iborat  bo‘lganligi  sababli  begona  o‘tlar

klassifikatsiyasi  bo‘yicha  to‘liq  ma’lumot  bermasakda  begona  o‘tlar

klassifikatsiyasi bo‘yicha umumiy holda qisqacha ma’lumotlar keltiramiz. Begona

o‘tlarning  klassifikatsiyasi  bo‘yicha  dastlabki  ma’lumotlar  M.G.Chijevskiy,

A.N.Kiselyov,  S.  A.  Vorobyev,  V.YE.Yegorov,  P.M.Baleyev  va

A.N.Yamshikovlar  [1.1.ye.1]  tomonidan  darsliklarga  kiritilib,  tizimlashtirilgan

bo‘lib, unda kam yillik va ko‘p yillik guruhlarga bo‘lingan.

S.N.Rijov va I.F.Sukachlar [1.1.a.7] begona o‘tlarni bir yillik, ikki yillik va

ko‘p yillik hamda shu guruhlarni ham mayda guruhlarga bo‘lgan.

A.M.Likov  va  boshqalar  [1.1.d.1]  begona  o‘tlarni  zarar  keltiruvchilik

xususiyatlari  bo‘yicha parazit  bo‘lmagan begona o‘tlar, parazit  va yarim parazit

guruhlarga bo‘lgan. Ushbu olimlar begona o‘tlarning vegetatsiya davri bo‘yicha

kam yillik va ko‘p yillik ikkita katta guruhlarga bo‘lib, xususiyatlari bo‘yicha ham

kichik guruhlarga bo‘lgan. Kam yillik begona o‘tlar ikki yillikdan ko‘p bo‘lmagan

guruhlardan iborat bo‘lib, ularga efemerlar, erta bahorgi, kech bahorgi, qishlovchi,

kuzgi  va  ikki  yilliklar  kiradi.  Ko‘p  yillik  begona  o‘tlar  esa  vegetativ  usulda

ko‘paymaydigan, lekin kuchsiz ko‘payadigan va kuchli ko‘payadigan guruhlarga

bo‘linadi.  Begona  o‘tlarning  ushbu  klassifikatsiyasi  amaliy  ishlarda  muhim

ahamiyat  kasb  etib,  ularga  qarshi  kurashishning  samarali  usullarini  ishlab

chiqishda yordam beradi.

Begona  o‘tlarning  eng zamonaviy  va  qulay  klassifikatsiyasi  A.V.Fisyunov

[1.1.a.26]  tomonidan  ishlab  chiqilgan.  A.V.Fisyunov  begona  o‘tlarni  parazit

bo‘lmagan,  parazit  va  yarim  parazit  kabi  ikkita  katta  guruhga  hamda  5  ta

podtiplarga  (bir  yillik,  ikki  yillik,  ko‘p  yillik,  parazitlar  va  yarim  parazitlar)

bo‘ladi.  A.V.Fisyunov  klassifikatsiyasi  asosan  begona  o‘tlarning  biologik

xususiyatlari  bo‘yicha tuzilgan.  Ushbu klassifikatsiya bo‘yicha birinchi  biologik

guruhlarga  bir  pallali  va  ikki  pallali,  bahorgi,  kuzgi,  qishlovchi  begona  o‘tlar

kiradi. Ikkinchi biologik guruhlarga ikki pallalilardan fakultativ va haqiqiy begona

o‘tlar kiradi. Begona o‘tlarning eng katta biologik guruhlariga bir pallali va ikki

pallali  begona o‘tlar kirib,  ularga tuganakli,  ildiz  poyali,  ildizidan ko‘payuvchi,

ildizi  sochiqli,  piyozli  va  o‘rmalovchi  begona  o‘tlar  kiradi.  To‘rtinchi  biologik

guruh begona o‘tlariga faqat ikki pallali begona o‘tlar kirib, ular ildizli va poyali

begona o‘tlardan iborat. Beshinchi biologik guruh begona o‘tlar ikki pallali begona

o‘tlar bo‘lib, ildizli va poyali begona o‘tlardan iborat. 

Demak, begona o‘tlarning klassifikatsiyalari orasida A.V.Fisyunov tomonidan

taklif etilgan klassifikatsiya amaliyotda begona o‘tlarga qarshi kurashishda ko‘proq

aniqlikka ega bo‘lib, undan foydalanish juda qulay.

